
LĒX OPPIA



M. I. B. Tacē tū. Cōnsulem audī. 

Catō. Nostram ob culpam, dīcō, Quirītēs, tantum cum ūniversīs fēminīs negōtiī habēmus; domī enim ab eīs victa est lībertās nostra. 

Aurēlia. At fēminae lībertātem nōn habent.— 

T. I. B. Tacē tū. 

Catō. Haec cōnsternātiō muliebris, sīve suā sponte, sīve auctōribus vōbīs, Mārce Fundānī et Lūcī Valerī, facta est, haud dubiē ad culpam magistrātuum pertinet. 

Claudia. Haud dubiē, cum—

Catō. Dēdecorī sit nōbīs, sī, ut plēbis quondam, sīc nunc mulierum sēcēssiōne, lēgēs accipīendae vel abrogandae sint. 

Fundānia. Dēdecorī sit vōbīs nisi lēx Oppia abrogētur. 

M. I. B. Tacē, mulier. 

Catō. Sed quī hic mōs est in pūblicum procurrendī et obsidendī viās, et virōs aliēnōs appellandī? Illud ipsum suōs quaeque domī rogāre nōn potuērunt? Quamquam nē domī quidem lēgēs rogandās abrogandās-ve cūrāre decuit. Māiōrēs nostrī fēminās nē privātam quidem rem per sē agere voluērunt, sed in manū esse parentum, frātrum, virōrum. Nōs iam etiam rem pūblicam capessere patimur. 

Omnēs mulierēs. Sānē. Iūs suffrāgiī mulieribus permittendum est!

